
Beavdegirjji dárkkisteaddjit: 

Gielddaráđđehus    
 
 
Áigi 17.04.2023 dmu 12:00 - 15:30 
 
Báiki Hybridačoahkkin, gielddadálu váldostivrasále dahje Teams-heivehus 
 
Gieđahallon áššit 
 
§ Bajilčála Siidu 

67 Lágalašvuohta ja mearridanváldi  3 

68 Beavdegirjedárkkisteaddjiid válljen 4 

69 Bargoortnega dohkkeheapmi 5 

70 Dili birra oanehaččat 6 

71 Gávpenannejeaddji giddodatluobahanalmmuhusat ja 
gieldda ovdaoastinvuoigatvuođa geavaheapmi  

7 

72 Buresveadjinhoavdda virggi deavdin 8 

73 Buresveadjinguovllu láigosoahpamušat 14 

74 Elrávdnjeháhkama oktasašbargoguoimmi válljen 16 

75 Juhunjarga gáddesajádatlávva 18 

76 Ruhtadili birra oanehaččat 20 

77 Ruhtadili birra oanehaččat,  Kiinteistö Oy Ringinvatro 21 

78 Doaibmaorgánaid mearrádusat  22 

79 Áššit diehtun  23 

80 Eanaviidodagaid lonuheapmi /tontte oastinfálaldat, Nilla 
Tapiola 
 

24 

Beavdegirjji dárkkisteaddjit: 

Oasseváldit 
 
 Namma Dmu Bargu Lassedieđut 
Mielde Guttorm Väinö 12:00 - 15:30 Ságadoalli  
 Länsman Vesa 12:00 - 15:30 Várreságadoalli  
 Kordelin Marjatta 12:00 - 15:30 Lahttu  
 Pohjanrinne Arto 12:00 - 15:30 Lahttu  
 Ahlakorpi Anni 12:00 - 15:30 Lahttu  
 Jaatinen Eeva 12:00 - 15:10 Várrelahttu  
 Rasmussen Riikka 12:00 - 15:30 Várrelahttu  
 
Eret Niittyvuopio-Valle  Laura Lahttu  
 Holmberg Aslak Lahttu  
 Konttinen Pirjo Várrelahttu  
 Guttorm Urho Várrelahttu  
 Hekkanen Eemeli Várrelahttu  
 Porsanger Veikko Várrelahttu  
 Tapiola Ilmari Várrelahttu  
 
Eará Pieski Taina 12:00 - 15:30 Gielddahoavda, 

áššemeannudeaddji 
 

 Länsman Marja 12:00 - 15:30 Beavdegirjedoalli  
 Aikio Leena 12:00 - 15:30 Tulka  
 

 

 
Vuolláičállosat 
 
 
 Väinö Guttorm Marja Länsman 
 ságadoalli beavdegirjedoalli 
 

 
Gieđahallon áššit 
 

67 - 80 
 

 
Beavdegirjji dárkkistus 
 

Dárkkistanáigi 17.4.2023 
 
 
 
Anni Ahlakorpi  Riikka Rasmussen 

 

 
Beavdegirji lea dollojuvvon albmosis 
 

Gielddadállu, guovddášdoaimmahat 24.04.2023  
 
 
Minna Lukkari 
almmuhantávvala dikšu 

Gielddaráđđehus § 67 17.04.2023 
 

Beavdegirjji dárkkisteaddjit: 

Lágalašvuohta ja mearridanváldi 
 
Gr 17.04.2023 § 67  

Čoahkkin gávnnahuvvo leat lágalaččat čoahkkái bovdejuvvon ja 
mearridanválddálaš. 
 
Mearrádus: 
 
Gávnnahuvvui ahte čoahkkin lea lágalaččat čoahkkái bovdejuvvon ja 
mearridanválddálaš. 

Gielddaráđđehus § 68 17.04.2023 
 

Beavdegirjji dárkkisteaddjit: 

Beavdegirjedárkkisteaddjiid válljen 
 
Gr 17.04.2023 § 68  

Válljet čoahkkimii guokte beavdegirjedárkkisteaddji. 
 
Mearrádus: 
 

 Beavdegirjedárkkisteaddjin válljejuvvuiga Anni Ahlakorpi ja Riikka 
Rasmussen. 

 



Ohcejoga gielda Beavdegirji 4/2023 5 
 
Gielddaráđđehus § 69 17.04.2023 
 

Beavdegirjji dárkkisteaddjit: 

Bargoortnega dohkkeheapmi 
 
Gr 17.04.2023 § 69  

Evttohus: 
 
Gielddaráđđehus dohkkeha áššiid gieđahallanortnega čoahkkima 
evttohuslisttu mielde. 
 
Mearrádus: 
 

 Gielddahoavda evttohii, ahte Buresveadjinhoavdda virggi deavdin 
gieđahallo ovdal áššiid Dili birra oanehaččat ja Gávpenannejeaddji 
giddodatloahpahanalmmuhusat.   

 
Ságadoalli evttohii, ahte lasseáššin gieđahallojuvvo Eanaviidodagaid 
lonuheapmi /tontte oastinfálaldat, Nilla Tapiola 

 
 Gieđahallanortnet dohkkehuvvui om. nuppástusaiguin.  

Gielddaráđđehus § 70 17.04.2023 
 

Beavdegirjji dárkkisteaddjit: 

Dili birra oanehaččat 
 
Gr 17.04.2023 § 70  

Gielddahoavda muitala áigeguovdilis áššiid birra.  
 
Evttohus: 
 
Merkejuvvo diehtun. 
 
Mearrádus: 
 
Gielddahoavda muitalii áigeguovdilis áššiid birra.  
 
Merkejuvvui diehtun. 

Gielddaráđđehus § 71 17.04.2023 
 

Beavdegirjji dárkkisteaddjit: 

Gávpenannejeaddji giddodatluobahanalmmuhusat ja gieldda ovdaoastinvuoigatvuođa 
geavaheapmi  
 
Gr 17.04.2023 § 71  
 

Gildii leat boahtán 2 gávpenannejeaddji 
giddodatluobahanalmmuhusa, listu giddodatluobahanalmmuhusain 
lea lassemateriálan. Giddodatluobahanalmmuhusat leat ollislaččat 
oaidninláhkai čoahkkimis.  
 
Ovdaoastinlága mielde ovdaoastinvuoigatvuođa geavahettiin 
mearrádussii, oažžuba oasti ja vuovdi ohcat nuppástusa 
hálddahusriektái váidimiin.  
 
Gieldda mearrádussii leat geavakeahttá ovdaoastinvuoigatvuođa ii 
sáhte ohcat nuppástusa váidimiin.  
 
Evttohus: 
 
Gielddaráđđehus merke diehtun gávpenannejeaddji 
giddodatluobahanalmmuhusaid ja mearrida ahte gielda ii geavat 
ovdaoastinvuoigatvuođa gávppi čuozáhagaide.   
 
Mearrádus: 
 
Evttohus dohkkehuvvui. 

Čuvgehuslávdegoddi § 6 01.02.2023 
Gielddaráđđehus § 28 20.02.2023 
Váldostivra § 9 06.03.2023 
Gielddaráđđehus § 66 29.03.2023 
Gielddaráđđehus § 72 17.04.2023 
 

Beavdegirjji dárkkisteaddjit: 

Buresveadjinhoavdda virggi deavdin 
 
Čuvglg 01.02.2023 § 6 
  

Čuvgehushoavda-rektor Virpi Veskoniemi lea cealkán iežas eret 
virggistis 1.4.2023 rájes sirdásettiin nuppi gieldda virgái. Son lea dan 
ovdal jahkeluomus ja gielddaráđđehus lea mearridan 
čuvgehushoavda-rektora sadjásažžan astoáigečálli Kaisa Tapiola-
Länsman 13.1.2023 rájes dassážii, go virgi lea devdojuvvon ja ođđa 
hoavda lea álggahan virggis.  
 
Dálá čuvgehushoavda-rektora virgái gullet čuvgehusdoaimma 
jođiheapmi doaibmasuorgehoavdan  ja Gáregasnjárgga ja 
Njuorggáma skuvllaid ja rávesolbmuidskuvlla rektora barggut. 
Gelbbolašvuođaeavttut mearrašuvvet oahpahusdoaimma 
gelbbolašvuođagáibádusaid birra addon ásahusa 986/1998 mielde. 
  
Ohcejoga gieldda váldostivra lea mearridan čuvgehusdoaimma 
organisašuvdnaođastusas 6.5.2021. Mearrádusa mielde 
čuvgehushoavda-rektora virggis váldojuvvojit eret Gáregasnjárgga ja 
Njuorggáma skuvllaid rektora barggut ja čuvgehusdoibmii 
vuođđuduvvo ođđa rektora virgi, masa gullet Gáregasnjárgga ja 
Njuorggáma skuvllaid rektora barggut. Rektora virggi 
gelbbolašvuođaeavttuid meroštallá OVBES (OVTES). Rektora 
giellamáhtu gáibádussan lea suoma- ja sámegiela máhttu. Seamma 
oktavuođas Gáregasnjárgga skuvlla veahkkerektora virgi 
heaittihuvvo dálá virgedoalli sirdásettiin Gáregasnjárgga skuvlla 
oahpaheaddji virgái 1.8.2023 nu mo son ovdal lea ohcan. 
Njuorggáma skuvllas seailu veahkkehoavda. 
  
Váldostivrra mearrádusas (6.5.2021 váidojuvvui hálddahusriektái. 
Davvi-Suoma hálddahusrievtti mearrádusa 1483/2022, 7.11.2022 
mielde Gáregasnjárgga skuvlla veahkkerektora virggi heaittiheapmái 
ja organisašuvdnaođastusa ollašuhttimii dán oasil eai leat eastagat. 
Čuvgehuslávdegoddi sáhttá bidjat Gáregasnjárgga ja Njuorggáma 
skuvllaid rektora virggi rabas. Virgái galget gullat maid 
rávesolbmuidskuvlla rektora barggut, mas maid eaktuduvvo rektora 
gelbbolašvuohta ja sámegiela máhttu suomagiela lassin. 
 
Go sode-bálvalusat sirdásedje buresveadjinguovllu 
ovddasvástádusa vuollái, gildii báhce ain dihto barggut, mat laktásit 
gieldda olbmuid dearvvasvuođa ja buresveadjima ovddideapmái, 
sihke boarrásiid- ja lápmásiidráđiid doaimma doarjja. Ohcejoga 
gielddas eai leat dát barggut vel biddjon mange hálddahusgotti 
ovddasvástádusa vuollái. Buresveadjima ja dearvvasvuođa 
ovddideami barggut eai lean sierra resurserejuvvon ovddit sosiála- ja 

Čuvgehuslávdegoddi § 6 01.02.2023 
Gielddaráđđehus § 28 20.02.2023 
Váldostivra § 9 06.03.2023 
Gielddaráđđehus § 66 29.03.2023 
Gielddaráđđehus § 72 17.04.2023 
 

Beavdegirjji dárkkisteaddjit: 

dearvvasvuođadoaimmas. Gielda sáhttá ieš mealgat mearridit, 
makkár resurssaiguin barggut dás ovddos dikšojuvvojit ja mo 
ovdamearkka dihte projeaktaruhtadeapmi gažaldatvuloš doaimmas 
adnojuvvo ávkin.  
 
Go čuvgehushoavdda virggis báhcet eret golbma rektordoaimma, 
lea lunddolaš  geahčadit hoavdda virggi vuollái ovddasvástádusa 
eará bargguin. Gieldda doaimma dáfus lea lunddolaš laktit dáid 
dearvvasvuođa ja buresveadjima ovddideapmái laktáseaddji 
bargguid čuvgehusdoaimma ovddasvástádusa vuollái, mii vástida 
maiddái gieldda kultur- ja astoáiggedoaimmain. Ášši gáibida gieldda 
hálddahusnjuolggadusa ođasmahttima bargolasáhusa oasil. 
Dearvvasvuođa ja buresveadjima ovddidanbarggut heivejit 
lunddolaččat čuvgehushoavdda jođihanovddasvástádusa vuollái nu 
mo máŋggain gielddain lea mearriduvvon dahkkot. 
 
Seammás lea vejolaš árvvoštallat, mo dán dilis gieldabargoaddi 
bargoveaga ja bargoburesveadjima ovddidanbargguid lea vejolaš 
dikšut, go virgeresurssat leat gieldda vátna ekonomiija geažil, muhto 
bargoveaga ja bargoburesveadjima ovddideapmi lea jo jagiid áigge 
oidnon gielddas akuhta ovddidančuozáhahkan. Dán sivas 
gielddahoavda evttoha gielddaráđđehussii ahte ođđa 
čuvgehushoavda, gean virgenamahus rievdaduvvo 
buresveadjinhoavdan, vástida ja doarju ovttas gielddahoavddain 
maiddái bargoveaga ja bargoburesveadjima ovddideamis. 
 
Evttohus gielddaráđđehussii ja váldostivrii: 
 
1. Evttohuvvo čuvgehushoavda-rektora virgenamahus rievdaduvvot 
buresveadjinhoavdan, guhte vástida gieldda čuvgehusdoaimma 
sihke buresveadjima ja dearvvasvuođa ovddideami jođiheamis. 
Buresveadjinhoavda vástida maiddái bargoveaga ja 
bargoburesveadjima ovddideamis. Gielda sáhttá mearridit virggi 
gelbbolašvuođa eavttuid birra. Áigumuššan lea bidjat 
buresveadjinhoavdda virggi rabas guovvamánus dan maŋŋá go  
gielddaráđđehus ja váldostivra leat dahkan mearrádusaid. 
 
2. Gieldda hálddahusnjuolggadussii dahkkojit čuovvovaš 
nuppástusat čuvgehusdoaimma vástusuorgái: 
- Čuvgehusdoaimma vástusuorgái lasihuvvo dearvvasvuođa ja 
buresveadjima ovddideapmi 
- Čuvgehushoavda-rektora virgenamahus rievdaduvvo 
buresveadjinhoavdan 
 
Ášši válmmaštalai gielddahoavda Taina Pieski ja vd. 
čuvgehushoavda-rektor Kaisa Tapiola-Länsman. 

Čuvgehuslávdegoddi § 6 01.02.2023 
Gielddaráđđehus § 28 20.02.2023 
Váldostivra § 9 06.03.2023 
Gielddaráđđehus § 66 29.03.2023 
Gielddaráđđehus § 72 17.04.2023 
 

Beavdegirjji dárkkisteaddjit: 

 
Evttohus: 
 
Čuvgehuslávdegoddi merke diehtun gielddahoavdda ráhkadan 
válmmaštallama ja mearrádusevttohusa. 
 
Čuvgehuslávdegoddi bivdá gielddaráđđehusas ja váldostivrras ahte 
rávesolbmuidskuvlla rektora barggut galget gullat vuođđudanláhkai 
leahkki  Gáregasnjárgga ja Njuorggáma skuvlla rektora bargguide, 
dasgo dáid osiin virggi doaibmagovva ii vástit váldostivrra 
dohkkehan ođđa čuvgehusdoaimma organisašuvdnaráhkadusa. 
 
Mearrádus: 
 
Mearrádus evttohusa mielde. 

  
 
Gr 20.02.2023 § 28 
  

Evttohus: 
 
1. Evttohuvvo váldostivrii čuvgehushoavda-rektora virgenamahus 
rievdaduvvot buresveadjinhoavdan, gii vástida gieldda 
čuvgehusdoaimma sihke buresveadjima ja dearvvasvuođa 
ovddideami jođiheamis. Buresveadjinhoavda vástida maid 
bargoveaga ja bargoburesveadjima ovddideamis. Virggi 
gelbbolašvuođaeavttut leat: bajit allaskuvladutkkus, hárjánupmi 
jođihanbargguin, čuvgehus- dahje buresveadjindoaibmasuorggi 
dovdan ja doarvái buorre gielddahálddahusa ja ruhtadoalu 
dovdámuš. Mii atnit árvvus buriid ovttasbargo- ja gulahallandáidduid 
ja oainnuid bargiidovdánahttinbarggus. Sámegiela máhttu ja 
sámekultuvrra dovdan gehččo erenomáš ánsun.  
 
2. Addit gielddahovdii vuoigatvuođa ráhkadit ohcanalmmuhusa 
váldostivrra mearrádusa maŋŋá ja álggahit ohcanproseassa .Virggi 
sáhttá deavdit 1.5.2023 rájes. Váldostivra dahká mearrádusa 
gielddaráđđehusa evttohusa vuođul.  
 
3. Evttohit váldostivrii ahte rávesolbmuidskuvlla rektora barggut 
gullet ođđa Gáregasnjárgga ja Njuorggán skuvlla rektora bargguide, 
daningo dáid osiin virggi barggut eai vástit čuvgehusdoaimma ođđa 
organisašuvdnaráhkadusa, man váldostivra lea dohkkehan.  
 
4. Gieldda hálddahusnjuolggadussii dahkkojit čuovvovaš 
nuppástusat:  

Čuvgehuslávdegoddi § 6 01.02.2023 
Gielddaráđđehus § 28 20.02.2023 
Váldostivra § 9 06.03.2023 
Gielddaráđđehus § 66 29.03.2023 
Gielddaráđđehus § 72 17.04.2023 
 

Beavdegirjji dárkkisteaddjit: 

- Čuvgehusdoaimma vástusuorgái lasihuvvo dearvvasvuođa ja 
buresveadjima ovdánahttin. Dát ovddasvástádus váldo eret 
gielddaráđđehusas.  
-Čuvgehushoavda-rektora virgenamahus rievdaduvvo 
buresveadjinhoavdan 
 
Mearrádus: 
 
Evttohus dohkkehuvvui. 
 

  
Váld 06.03.2023 § 9 
  

Evttohus: 
 

 1. Váldostivra dohkkeha rievdadit čuvgehushoavda-rektora 
virgenamahusa buresveadjinhoavdan, gii vástida gieldda 
čuvgehusdoaimma sihke buresveadjima ja dearvvasvuođa 
ovddideami jođiheamis. Buresveadjinhoavda vástida maid 
bargoveaga ja bargoburesveadjima ovddideamis. Virggi 
gelbbolašvuođa eavttut leat: bajit allaskuvladutkkus, hárjánupmi 
jođihanbargguin, čuvgehus- dahje buresveadjindoaibmasuorggi 
dovdan ja doarvái buorre gielddahálddahusa ja ruhtadoalu 
dovdámuš. Mii atnit árvvus buriid ovttasbargo- ja gulahallandáidduid 
ja oainnuid bargiidovdánahttinbarggus. Sámegiela máhttu ja 
sámekultuvrra dovdan gehččo erenomáš ánsun.  

 
 2. Addit gielddahovdii vuoigatvuođa ráhkadit ohcanalmmuhusa 

váldostivrra mearrádusa maŋŋá ja álggahit ohcanproseassa .Virggi 
sáhttá deavdit 1.5.2023 rájes. Váldostivra dahká mearrádusa 
gielddaráđđehusa evttohusa vuođul.  

 
 3. Váldostivra dohkkeha, ahte rávesolbmuidskuvlla rektora barggut 

gullet ođđa Gáregasnjárgga ja Njuorggán skuvlla rektora bargguide, 
daningo dáid osiin virggi barggut eai vástit čuvgehusdoaimma ođđa 
organisašuvdnaráhkadusa, man váldostivra lea dohkkehan.  

 
 4. Gieldda hálddahusnjuolggadussii dahkkojit čuovvovaš 

nuppástusat:  
 - Čuvgehusdoaimma vástusuorgái lasihuvvo dearvvasvuođa ja 

buresveadjima ovdánahttin. Dát ovddasvástádus váldo eret 
gielddaráđđehusas.  

 -Čuvgehushoavda-rektora virgenamahus rievdaduvvo 
buresveadjinhoavdan  

 
 Mearrádus:  

Čuvgehuslávdegoddi § 6 01.02.2023 
Gielddaráđđehus § 28 20.02.2023 
Váldostivra § 9 06.03.2023 

Beavdegirjji dárkkisteaddjit: 

 
 Pirjo Konttinen evttohii, ahte čuoggái 1 lasihuvvo; 

Buresveadjinhoavda vástida maiddái bargoveaga 
bargoburesveadjima ovddideamis gielddahoavdda doarjjan. Marjatta 
Kordelin, Ilmari Tapiola ja Sammol Lukkari guottihedje Pirjo Konttisa  
evttohusa. Evttohus dohkkehuvvui ovttamielalaččat.  

 
 Evttohus oktan Pirjo Konttisa evttohan lasáhusain dohkkehuvvui.

  
 
Gr 29.03.2023 § 66 
  

Buresveadjinhoavdda virgi biddjui ohcanláhkai 7.3.2023. Virggi 
ohcanáigi nogai 27.3.2023 dmu 15.00. Ohcanalmmuhus 
almmustahttui gieldda neahttasiidduin, Inarilainen-aviissas ja 
Kuntarekry.fi ja Mol.fi -bálvalusain.  
 
Ohcanalmmuhus, oktiigeassu ohcciin ja ohcamušáššegirjjiid kopiijat 
leat doaimmahuvvon gielddaráđđehusa lahtuide lassemateriálan 
vahkku ovdal čoahkkima. Álgoálgosaš ohcamušáššegirjjit leat 
oaidninláhkai čoahkkimis. Mearreáigái bohte 7 ohcamuša.  
 
Evttohus: 
 
Gielddaráđđehus mearrida geat bovdejuvvojit jearahallamii ja 
soahpá jearahallamiid geavatlaš ordnemiin. Jearahallamat 
dollojuvvojit gielddaráđđehusa čoahkkima oktavuođas 17.4.2023.  
 
Mearrádus: 
 
Ohcamušáššegirjjiid ja virggi gelbbolašvuođagáibádusaid vuođul 
gielddahoavda evttohii, ahte jearahallamii bovdet guokte ohcci; 
Päivi Kontio ja Kaisa Tapiola-Länsman. Gielddahoavdda evttohus 
dohkkehuvvui ovttamielalaččat. Jearahallamat dollojuvvojit  
gielddaráđđehusa čoahkkima oktavuođas 17.4.2023. 

  
 
Gr 17.04.2023 § 72  

 
Ohcanalmmuhus, čoahkkáigeassu ohcciin ja ohcamušáššegirjjiid 
kopiijat leat lassemateriálan. Álgoálgosaš ohcamušáššegirjjit leat 
oaidninláhkai čoahkkimis. Kaisa Tapiola-Länsman lea geassán 
ohcamušas eret. Gielddaráđđehus jearahallá Päivi Kontio.  
 
Evttohus: 

Beavdegirjji dárkkisteaddjit: 

Gielddaráđđehus jearahallá ohcci ja addá evttohusa váldostivrii 
virggi deavdima birra. 
 
 

 Čoahkkimis addon evttohus: 
 
Skuvlejumi, bargohárjánumi, gelbbolašvuođa ja jearahallama 
ollislašárvvoštallama vuođul gielddaráđđehus evttoha váldostivrii, 
ahte buresveadjinhoavdda virgái válljejuvvo Päivi Kontio.  
 
Mearrádus: 
 
Gielddaráđđehus jearahalai Päivi Kontio. 
 

 Boddu dmu 13.10-13.25. Bottu maŋŋá ságadoalli gávnnahii ahte 
buohkat geat ledje mielde álgoálgosaš nammačuorvumis ledje 
mielde čoahkkimis. 

 
 Čoahkkimis addon evttohus dohkkehuvvui ovttamielalaččat.  
 
  
 
Juohkin  Váldostivra  

Eallinfápmo- ja teknihkalaš 
lávdegoddi 

§ 39 30.03.2023 

Gielddaráđđehus § 73 17.04.2023 
 

Beavdegirjji dárkkisteaddjit: 

Buresveadjinguovllu láigosoahpamušat 
 
15/10.03.02/2023 
 
Ealteklg § 39  
 Jagi 2023 álggu rájes vuođđodorvvu ja gádjunlágádusa geavahan 
 doaibmasajit leat sirdásan Lappi buresveadjinguovllu geavahussii. 

 Láigohuvvon doaibmasajiid láigosoahpamušat sirdásit njuolga ja dan  
 lassin gieldda oamastan doaibmasajit láigohuvvojit 

buresveadjinguvlui. Buresveadjinguvlui láigohuvvo sullii 2400 
njealjehasa. Láiggu haddemeroštallan muddejuvvo láhkaásahemiin 
ja soahpamušat dahkkojit dán muttus 3+1 jahkái. Ohcejoga gielda 
lea geavahan láiggumeroštallamis veahkkin BDO jagis 2018 
meroštallan ovddosvuovdinárvvuid. Árvvuid meroštallan ja 
ođasmahttin dahkkojuvvui oppa viesus, ii dušše buresveadjinguvlui 
láigohanláhkai viidodagas. Dál dahkkon árvvumeroštallama vuođul 
viesuin rehkenastojuvvui 7.4.2022 addojuvvon ásahusas meroštallon 
kapitálaláigu ja bajásdoalloláigu meroštallojuvvui addojuvvon 
ásahusa čuvvosiid vuođul. Ásahus dahká vejolažžan kapitálaláiggu 
rehkenastima eakti vuogi mielde meroštallon teknihkalaš árvvu 
vuođul, man dáhpáhusas dál dahkkon árvvumeroštallan 
geavahuvvui ja geavahuvvo kapitálaláiggu rehkenastima vuođđun. 
 
Lappi buresveadjinguvlui láigohuvvojit doaibmasajit 9 viesus. Dáin 
viesuin kapitálaláigu rehkenasto viesu teknihkalaš árvvu vuođul 6 % 
boahtogáibádusain ja kapitálaláiggu haddi boahtá leat sullii 276 500 
euro jagis, nappo gaskamearálaččat 9,56 €/m2/mb. 
Bajásdoalloláigu meroštallojuvvui ásahusa čuvvosiid mielde, ja dat 
sisttisdoallá hálddahusa ossodaga, ortnegisdoallama ja ásahusa 
čuvvosiid guđege geavahanulbmila guoski bajásdoalu 
mánotbainjealjehashattiid mielde rehkenaston eará 
bajásdoalloossodaga. Bajásdoalloláigu lea oktiibuot sullii 179 500 
euro jagis, nappo gaskamearálaččat 6,21 €/m2/mb. Bruttoláigu 
rehkenastima mielde buresveadjinguvlui láigohanláhkai viesuin lea 
sullii 456 000 euro jagis, nappo gaskamearálaččat 15,77 €/ m2/mb. 
Teknihkalaš doaibma lea válmmaštallan láigosoahpamušaid ovttas 
Lappi buresveadjinguovlluin ráđđádaladettiin. 
 
Láigosoahpamušat leat dahkkon riikkaviidosaš Maakuntien 
tilakeskus Oy Skenarios vuogádaga vehkiin. 
Vuogádat ráhkada láigosoahpamušaid ovdadevdojuvvon dieđuid 
vuođul. Láigosoahpamuša čuovusin boahtá riikkaviidosaš 
válmmaštallama vuođul dahkkon ovddasvástádusrádjatabealla, man 
detáljat leat ráđđádallon Lappi buresveadjinguovlluin Ohcejoga 
doaibmamálliide heivvolažžan. Mearrádusevttohusa lassemateriálan  
leat ovdamearka soahpamušmálles,  
ovddasvástádusrádjatabeallas ja  
dábálaš soahpamušeavttut sihke listu láigobáikkiin.  

Eallinfápmo- ja teknihkalaš 
lávdegoddi 

§ 39 30.03.2023 

Gielddaráđđehus § 73 17.04.2023 
 

Beavdegirjji dárkkisteaddjit: 

 
Gielddainšenevrra evttohus: 
 
Eallinfápmo- ja teknihkalaš lávdegoddi evttoha gielddaráđđehussii, 
ahte Lappi buresveadjinguovlluin dahkkojit láigosoahpamušat 
evttohusa mielde ja gielddainšenevrii ja gielddahovdii addojuvvo 
vuoigatvuohta dahkat smávva nuppástusaid soahpamušaide ja 
vuoigatvuohta soahpamušaid vuolláičállimii. Dálá láigosoahpamušat 
(Lappi gádjunlágádus) sirdásit dakkárin Lappi 
buresveadjinguvlui. 

 
Mearrádus:  
 
Gielddainšenevrra evttohus dohkkehuvvui.  
 
Čoahkkimis dollojuvvui boddu dán paragráfa gieđahallama áigge  
dmu 15:25-15:30. 

Gr 17.04.2023 § 73  
 
Evttohus: 
 
Gielddaráđđehus dohkkeha ahte Lappi buresveadjinguovlluin 
dahkkojit láigosoahpamušat  teknihkalaš lávdegotti evttohusa mielde 
ja gielddainšenevrii ja gielddahovdii addojuvvo vuoigatvuohta dahkat 
smávva nuppástusaid soahpamušaide ja vuoigatvuohta vuolláičállit 
soahpamušaid.  
 
Dálá láigosoahpamušat (Lappi gádjunlágádus) sirdásit dakkárin 
Lappi buresveadjinguvlui.  
 
Mearrádus: 
 
Evttohus dohkkehuvvui 

  
 
Juohkin Teknihkalaš doaibma  

Eallinfápmo- ja teknihkalaš 
lávdegoddi 

§ 40 30.03.2023 

Gielddaráđđehus § 74 17.04.2023 
 

Beavdegirjji dárkkisteaddjit: 

Elrávdnjeháhkama oktasašbargoguoimmi válljen 
 
23/09.00/2023 
 
Ealteklg § 40  

Ohcejoga gieldda elrávdnjesoahpamuš nogai 31.12.2022. 
Teknihkalaš lávdegoddi dagai mearrádusa gaskaboddosaš 
elrávdnjesoahpamušas Oomi Oy:in jagi 2023 álggu rájes (Teknlg 
08.11.2022 §84). Elrávdnjesoahpamuš lea doaisttážii fámus ja das 
lea guovtti vahku eretcealkináigi. Elrávnnji haddi vuođđuduvvá 
Tuntispot-hattiide.  
 
Elrávdnjeháhkama sáhttá dahkat nu ahte biđggiidahttá 
haddečatnasumiid guhkit áigodahkii. Dákkár doaibmamálles lea 
vejolaš ávkkáiduvvat márkanhatti rievddadallamiin iige 
elrávdnjehaddi vuođđuduva dušše ovtta bottu haddedássái. 
 
Elrávdnjeháhkan om. vugiin gáibida elrávdnjeháhkansuorggi 
spesiálamáhtu. Máŋggain Davvi-Suoma gielddain 
elrávdnjeháhkanosolažžan lea Veni Energia Oy. Vásáhusat 
gažaldatvuloš osolaččas leat leamaš buorit. Čehpet dahkkon 
elrávdnjeháhkan lea seastán elrávdnjegoluid mearkkašahtti láhkai. 
Bálvalussoahpamuša leat bastán gokčat seastašuvvan 
elrávdnjegoluiguin.  
 
Veni Energia Oy lea dahkan fálaldaga Ohcejoga gildii 
elrávdnjeháhkamis. Soahpamuš guoská čuovvovaš njeallje jagi. 
Fálaldagas lea opšuvdnan vejolaš Kiinteistö Oy Ringinvatro 
soahpamuš jagi 2024 maŋŋá. Dán vejolaš opšuvnna geavaheamis 
Kiinteistö Oy Ringinvatro dahká iežas mearrádusa. Veni Energia Oy 
fálaldaga haddi lea 2,5 €/MWh. Jahkegolut dás bohtet leat Ohcejoga 
gieldda oasil sullii 4000 €/j (elrávdnjegolahus s. 1600 MWh/j). 
 
Fálaldaga sisdoallu lea čuovvovaš:  
− bálvalussoahpamuša dahkan  
− elrávdnjegeavahandieđuid čohkken áššehasas/ 
elrávdnjefitnodagas  
− elrávnnji háhkama gilvalahttin Hilmas  
− mearrádusevttohus doaimmaheaddjis ja elrávdnjesoahpamuša 
vuolláičállin reklamašuvdnaáiggi maŋŋá  
− haddegiddehusaid dahkan elrávdnjesoahpamuša olis. 
 
Evttohus: 
 
Ohcejoga gielda dahká Veni Energia Oy:in 
elrávdnjeháhkansoahpamuša čuovvovaš njealje jahkái ja evttoha ain 
gielddaráđđehussii ja váldostivrii 3000 € lassemearreruđa 

Eallinfápmo- ja teknihkalaš 
lávdegoddi 

§ 40 30.03.2023 

Gielddaráđđehus § 74 17.04.2023 
 

Beavdegirjji dárkkisteaddjit: 

juolludeami ovddabealde máinnašuvvon áššedovdibálvalusa 
háhkamii. 
 
Mearrádus: 
 
Evttohus dohkkehuvvui 
  

 
Gr 17.04.2023 § 74  

 
Evttohus: 
 
Gielddaráđđehus dohkkeha ja evttoha ain váldostivrii 
dohkkehanláhkai lassemearreruđa 3000 € Veni Energia Oy 
elrávdnjeháhkansoahpamuššii teknihkalaš lávdegotti evttohusa 
mielde.  
 
Mearrádus: 
 
Evttohus dohkkehuvvui 

  
 
Juohkin Váldostivra  

Eallinfápmo- ja teknihkalaš 
lávdegoddi 

§ 37 30.03.2023 

Gielddaráđđehus § 75 17.04.2023 
 

Beavdegirjji dárkkisteaddjit: 

Juhunjarga gáddesajádatlávva 
 
12/10.02.03/2023 
 
Ealteklg  § 37  

Priváhta eanaeaiggát Juhani Eiramo lea lahkonan gieldda, ahte 
gielda bijašii gáddesajádatláva johtui Juhunjarga 890-401-35-16 
nammasaš eanasadjái. Meahcceráđđehus lea addán lobi viiddidit 
gáddesajádatláva ráhkadeami dan oamastan eanaviidodahkii, vai 
lávvaplánenguovlu lea doarvái stuoris. Eanaeaiggádis lea 
vuoigatvuohta gáddesajádatláva ráhkadeapmái (MRL 74§). Gielda 
sáhttá dohkkehit dahje leat dohkketkeahttá gáddesajádatláva, muhto 
lávvaevttohusa ráhkadeami dat ii sáhte eastit. Ovdalgo eanaeaiggát 
álggaha ráhkadeami, de son galgá leat gildii oktavuođas ja 
doaimmahit MRL 63 §:s oaivvilduvvon oassálastin- ja 
árvvoštallanplána.  
 
Lávvaplánenbarggu dahkkin eanaeaiggát lea diŋgon Seitap Oy 
eanamihtidanteknihkkár Tapani Honkasa. Tapani Honkanen lea 
gárvvistan báikkis oassálastin- ja árvvoštallanplána (OAS), mii lea 
siidomateriálan. 
 
Doaibmasuorgehoavdda evttohus:  
 
Eallinfápmo- ja teknihkalaš lávdegoddi evttoha gielddaráđđehussii, 
ahte eanasaji Juhunjarga 890-401-35-16 gáddesajádatlávva 
biddjojuvvo johtui ja seammás gárvvistuvvon OAS biddjojuvvo 
oaidninláhkai. 
 
Lávvaplánenbarggu dahkkin dohkkehuvvo Seitap Oy. 
    
Mearrádus: 
 

 Doaibmasuorgehoavdda evttohus dohkkehuvvui.  
  
Gr 17.04.2023 § 75  

 
Evttohus: 
 
Gielddaráđđehus dohkkeha eallinfápmo- ja teknihkalaš lávdegotti 
evttohusa mielde ahte eanasadjebáikki Juhunjarga 890-401-35-16 
gáddesajádatlávva biddjo johtui ja seammás ráhkaduvvon OAS 
biddjo oaidninláhkai.  
 
Mearrádus: 
 
Evttohus dohkkehuvvui 

Eallinfápmo- ja teknihkalaš 
lávdegoddi 

§ 37 30.03.2023 

Gielddaráđđehus § 75 17.04.2023 
 

Beavdegirjji dárkkisteaddjit: 

 
Juohkin Teknihkalaš doaibma  

Gielddaráđđehus § 76 17.04.2023 
 

Beavdegirjji dárkkisteaddjit: 

Ruhtadili birra oanehaččat  
 
Gr 17.04.2023 § 76  

Gullat ruhtadili birra. 
 
Evttohus: 
 
Merkejuvvo diehtun. 
 
Mearrádus: 
 
Merkejuvvui diehtun. 

Gielddaráđđehus § 77 17.04.2023 
 

Beavdegirjji dárkkisteaddjit: 

Ruhtadili birra oanehaččat, Kiinteistö Oy Ringinvatro 
 
Gr 17.04.2023 § 77  

Kiinteistö Oy Ringinvatro fitnodatjođiheaddji Mirja Savolainen muitala 
fitnodaga ruhtadili birra.  
 
Evttohus: 
 
Merkejuvvo diehtun. 
 
Mearrádus: 
 
Kiinteistö Oy Ringinvatro fitnodatjođiheaddji Mirja Savolainen muitalii 
fitnodaga ruhtadili birra.  
 
Merkejuvvui diehtun. 

Gielddaráđđehus § 78 17.04.2023 
 

Beavdegirjji dárkkisteaddjit: 

Doaibmaorgánaid mearrádusat 
 
Gr 17.04.2023 § 78  

Lávdegottiid beavdegirjjiid galgá doaimmahit gielddahovdii njealji 
beaivvi siste beavdegirjji dárkkisteamis. Gielddaráđđehusas lea 
váldinvuoigatvuohta lávdegottiid, iežas juhkosa ja iežas vuollásaš 
jođihangotti ja virgedoalli mearrádusaide. Váldinmearrádusa sáhttá 
dahkat gielddaráđđehus dahje dan ságadoalli, gielddahoavda dahje 
jođihannjuolggadusas mearriduvvon virgedoalli. Váldinvuoigatvuođa 
galgá geavahit maŋimustá vuigengáibádusáiggis. Geavadis 
gielddahoavda dárkkista lávdegottiid mearrádusaid. Go 
gielddaráđđehus váldá beali váldinvuoigatvuođa geavahussii, 
merkejuvvojit dasa doaimmahuvvon beavdegirjjit diehtun ja 
seammás mearridit, ahte váldinvuoigatvuohta ii geavahuvvo áššiide, 
maid beavdegirjjit sisttisdollet. Beavdegirjjiid kopiijat eai laktojuvvo 
gielddaráđđehusa beavdegirjái, muhto dat galget leat lahtuid 
geavahusas gielddaráđđehusa čoahkkimiin.  
 
Čuovvovaš doaibmaorgánaid beavdegirjjit leat oaidninláhkai 
čoahkkinbáikkis:  
Eallinfápmo- ja teknihkalaš lávdegoddi 30.3.2023. 
 
 
Evttohus: 
 
Gielddaráđđehus merke diehtun doaibmaorgánaid mearrádusaid ja 
gávnnaha, ahte váldinvuoigatvuohta GieldaL 51 §  mielde ii leat 
geavahuvvon. 
 
Mearrádus: 
 
Evttohus dohkkehuvvui. 

Gielddaráđđehus § 79 17.04.2023 
 

Beavdegirjji dárkkisteaddjit: 

Áššit diehtun  
 
Gr 17.04.2023 § 79  

Evttohus: 
 
Gielddaráđđehus merke ahte dát áššebáhpárat leat boahtán dan 
dihtui:  

 
Jeagárbrigáda - Lappi guovlodoaimmahusa gohččunmuitalus 2022 
 
Kela - Birgenláhkedorvoinfo 
 - TE-bálvalusaid barggut sirdásit gielddaide 2025 
 
Gieldalihttu - Gielddaid ráhkkaneapmi daid olbmuid vejolašvuhtii ohcat 

ruoktogieldda Suomas, geat ožžot gaskaboddosaš suodjalusa  
 
Meahcceráđđehus - Dutkamušlohpi, lottiid riekkisteapmái riekkistankoartta lobi olis 

Gáldooaivvi meahcceguovllus ja Sammudjeggi-Vaijuvjeggi 
jekkiidsuodjalanguovllus 1.6.23-31.7.25  

 
Siidda cealkámuš - Ohcejohka doarjjastašuvnna huksen Buolbmátjávri 

riikkaviidosaččat mávssolaš eanadatguovlu  
 
Soađegili gielda  - Gielddaráđđehus 13.3.2023 § 82 Birasdárkkisteaddji virggi 

ásaheapmi ja deavdinlohpi 
 
Tukes - Doaibmaráva; Tukes dulkonráva ládjohávllaid guoski REACH- 

ráddjehusa heiveheamis  
 
Mearrádus: 
 
Merkejuvvui diehtun  

Eallinfápmo- ja teknihkalaš 
lávdegoddi 

§ 15 09.02.2023 

Gielddaráđđehus § 35 20.02.2023 
Gielddaráđđehus § 80 17.04.2023 
 

Beavdegirjji dárkkisteaddjit: 

Eanaviidodagaid lonuheapmi /tontte oastinfálaldat, Nilla Tapiola 
 
13/10.00.02/2023 
 
Ealteklg  § 15  

Eanaviidodagaid lonuheapmi lea eanaviidodatortnet, mainna 
buoriduvvo eanaviidodaga sadji ja beavttálmahtto eanageavaheapmi 
lonuhemiin sierra giddodagaide gullevaš viidodagaid gaskaneaset 
(KML 56-59 §). Eanaviidodagaid sáhttá lonuhit, jos giddodagaid 
eaiggádat das sohpet (eaktodáhtolaš eanaviidodagaid lonuheapmi). 
Eanaviidodagaid lonuheamis eai rievdaduvvo 
oamastanvuoigatvuođat, muhto dušše oamastanvuoigatvuođa 
čuozáhahkan leahkki giddodagaid fysalaš olli.  
Eaktodáhtolaš eanaviidodagaid lonuheami oppalaš eavttut leat:  
− eanaviidodagaid lonuheapmi ii oaččo dagahit hehttehusa 
giddodatvuogádaga čielggasvuhtii dahje čielga hehttehusa 
eanaviidodagaid lonuheapmái oasálaš giddodaga geavaheapmái 
(nappo jos goabbá nu ollašuvvá, eai eavttut)  
− lonuhanláhkai viidodagat dahje oasit galget sullii árvvuset beales 
vástidit nuppiideaset daikke lonuhanláhkai viidodagaid dahje osiid 
árvu galgá leat vuollegis ja  
− sajádatlávvaguovllus eanaviidodagaid lonuheapmi berre ovddidit 
tonttiid dahje heivvolaš huksensajiid hábmema dahje lávas 
meroštallon eará guovlovárremiid ollašuhttima.  
 
Ovddabealde máinnašuvvon eavttut ollašuvvet. Lassin 
eanamihtidanlágádus lea gávnnahan, ahte eanaviidodagaid 
lonuheapmi ii váttásmahte láva ollašuvvama, vaikko ii maiddái gal 
ollašuhte láva.  
 
Gielddaráđđehusa 28.03.2022 (gr 28.03.2022 §74) vuovdin tonte 
(890-401-10-12) nr 3 koartilis 6 lea golmmačiegahasa hápmásaš. 
Buoremus huksensadji tonttes lea golmmačiegahasa máttageažis. 
Tontte hápmi eastá huksema dasa.  
 
Tontte 890-401-10-12 oastán Nilla Tapiola evttoha eallinfápmo- ja 
teknihkalaš lávdegoddái, ahte tontte hápmi rievdaduvvo 
eanaviidodagaid lonuhemiin nu, ahte tonttes šaddá 
njuolggočiegahasa hápmásaš. Dáinna eanaviidodatordnedemiin 
maid tontte 890-401-59-0 ođđa hápmi dahká vejolažžan tontte 
buoret ávkinatnima dás ovddos. Ođđa tonterádjá lea merkejuvvon 
alihiin. Giddodagaid viidodagat ja huksenvuoigatvuođat seilot 
ovddešláhkai. Lávvii merkejuvvon huksenvuoigatvuohta lea juhkkon 
nu, ahte juohkinvuođustussan gávpegirjjis lea geavahuvvon 
giddodagaid viidodagaid gorri. Lassemateriálan eanaviidodagaid 
lonuhansoahpamuš. 

Eallinfápmo- ja teknihkalaš 
lávdegoddi 

§ 15 09.02.2023 

Gielddaráđđehus § 35 20.02.2023 
Gielddaráđđehus § 80 17.04.2023 
 

Beavdegirjji dárkkisteaddjit: 

 
 
Válmmaštalai giddodatinšenevra 
 
Doaibmasuorgehoavdda evttohus: 
 
Eallinfápmo- ja teknihkalaš lávdegoddi evttoha gielddaráđđehussii, 
ahte gielddaráđđehus dohkkeha eanaviidodagaid lonuheami. 
 
Mearrádus: 
 
Eeva Jaatinen gávnnahii iežas leat easttalaš, iige oassálastán 
mearrádusdahkamii.  
 
Mika Aikio evttohii, ahte gielda ii lonut eanaviidodagaid, muhto 
vuovdá gieldda oamastan golmmačiegathápmásaš tontte lagabus 
gátti. Anni Ahlakorpi guottihii Aikio evttohusa.  
 
Go čoahkkimis lei guottihuvvon evttohus, mii guoská 
golmmačiegathápmásaš tontte vuovdima, ságadoalli gávnnahii, ahte 
čađahuvvo nammačuorvunjienastus, mas JAA lea lávdegotti 
evttohus ja EI Mika Aikio guottihuvvon evttohus.  
 
Jienastanortnet dohkkehuvvui. Čađahuvvon jienastusas addojedje 
oktiibuot 6 jiena, main JAA jienat 1 (Sammol Lukkari), EI jienat 4 
(Pirjo Konttinen, Mika Aikio, Anni Ahlakorpi, Mika Koskenniemi), 
TYHJIÄ jienat 1 (Mirjami Kinnunen). Jienastusa vuođul lávdegoddi 
dohkkehii Mika Aikio evttohusa.  
 
Eallinfápmo- ja teknihkalaš lávdegoddi evttoha gielddaráđđehussii, 
ahte gielddaráđđehus vuovdá gieldda oamastan 
golmmačiegathápmásaš tontte lagabus gátti. 

Gr 20.02.2023 § 35 

Eallinfápmo- ja teknihkalaš 
lávdegoddi 

§ 15 09.02.2023 

Gielddaráđđehus § 35 20.02.2023 
Gielddaráđđehus § 80 17.04.2023 
 

Beavdegirjji dárkkisteaddjit: 

  
Evttohus:  
 
Gielddaráđđehus mearrida vuovdit eallinfápmo- ja 
teknihkalašlávdegotti evttohusa mielde gieldda oamastan tontte Nilla 
Tapiolai váldostivrra dohkkehan hattiin. Nilla Tapiola lea čálalaččat 
dohkkehan lasseviidodaga gávppi. Gielddaráđđehus fápmuda 
gielddahoavdda vuolláičállit gávpegirjji.  
 
Mearrádus:  
 
Arto Pohjanrinne evttohii, ahte ášši gieđahallan sirdojuvvo 
gielddaráđđehusa čuovvovaš čoahkkimii sierra molssaeavttuid 
čielggadeami várás. Väinö Guttorm guottihii Arto Pohjanrinne 
evttohusa.  
 
Ságadoalli gávnnahii, ahte čoahkkimis lei dahkkon guottihuvvon 
evttohus ášši gieđahallama sirdimis gielddaráđđehusa čuovvovaš 
čoahkkimii. Ságadoalli gávnnahii, ahte čađahuvvo 
nammačuorvunjienasteapmi, mas JAA lea ahte ášši gieđahallan 
jotkojuvvo ja EI ahte ášši gieđahallan sirdojuvvo čuovvovaš 
čoahkkimii. Jienastanortnet dohkkehuvvui. Jienat addojedje oktiibuot 
6 st, mas JAA jienat 2 st (Marjatta Kordelin, Anni Ahlakorpi) ja EI 
jienat 4 st (Väinö Guttorm, Arto Pohjanrinne, Laura Niittyvuopio-
Valle, Riikka Rasmussen). Jienasteami vuođul gielddaráđđehus 
mearridii sirdit ášši gieđahallama gielddaráđđehusa čuovvovaš 
čoahkkimii. 

 
 
Gr 17.04.2023 § 80  

 
Nilla Tapiola lea dahkan gildii oastinfálaldaga s.  900 m2 
eanaviidodagas tonttes 890-401-59-0, 6240 euro haddái. 
Eanaviidodaga 890-401-10-12, man Tapiola lea ovdal oastán,(Gr 
28.3.2022 § 74) rádji johtá gv. eanaviidodagain. Tapiola evttoha, 
ahte eanaviidodagaide boađášii huksenvuoigatvuohta oktiibuot 400 
k-m2. Oastinfálaldaga haddebidjama vuođđun lea geavahuvvon 40 
euro/k-m2, ja váldon vuhtii ovddit tonttes máksojuvvon gávpehaddi  
9760 euro. Oastinfálaldat ja kártačuovus leat lassemateriálan.  
 
Evttohus: 
 
Gielddaráđđehus mearrida, ahte gielda ii vuovdde dán 900 m2 
eanaviidodaga danin go gilidálu geavahussii ii bázášii doarvái sadji 
parkeremii ja lástemii. Gilidálu tonte bázášii maiddái nu uhccin ahte 
dat ráddješii tontte vejolaš eará maŋit geavaheami ja 
huksenviidodaga.  

Eallinfápmo- ja teknihkalaš 
lávdegoddi 

§ 15 09.02.2023 

Gielddaráđđehus § 35 20.02.2023 
Gielddaráđđehus § 80 17.04.2023 
 

Beavdegirjji dárkkisteaddjit: 

 
Mearrádus: 
 
Merkejuvvui beavdegirjái, ahte Eeva Jaatinen gávnnahii iežas leat 
easttalaš ja son guđii čoahkkima dmu 15.10. ,  
 
Vesa Länsman evttohii, ahte gielda dohkkeha Nilla Tapiola 
oastinfálaldaga. Evttohus ii guottihuvvon.  
 
Evttohus dohkkehuvvui. 
  

 
Juohkin Teknihkalaš doaibma  
 Nilla Tapiola  

Beavdegirjji dárkkisteaddjit: 

 

 

Nuppástusohcangildosat 

Gildosiid 
vuođđu 

Čuovvovaš mearrádusain ii gieldalága 136 § mielde oaččo dahkat vuigengáibádusa iige 
gieldaváidaga, dasgo mearrádus guoská dušše válmmaštallama dahje ollašuhttima: 

 Paragráfat 
 67, 68, 69, 70, 72, 74, 75, 76, 77, 78, 79 
  
  

 Dasgo mearrádusas sáhttá dahkat gieldalága 137 § 1 mom. mielde čálalaš vuigengáibádusa, de  
čuovvovaš mearrádusaide ii oaččo ohcat nuppástusa váidimiin: 

 Paragráfat 
 71, 73, 80 
  
  

 Hálddahuslágageavahanlága (HallintolainkäyttöL) 5 § / eará láhkaásahusa mielde čuovvovaš 
mearrádusaide ii oaččo ohcat nuppástusa váidimiin. 

 Paragráfat ja váidingildosiid vuđđosat 
  

Vuigengáibádusrávvagat 

Vuigen-
gáibádus-
virge- 

Čuovvovaš mearrádusaide duhtameahttun olmmoš sáhttá dahkat čálalaš vuigengáibádusa. 
Virgeoapmahaš, geasa vuigengáibádus dahkkojuvvo, čujuhus ja poastačujuhus: 

oapmahaš 
ja –áigi 

Ohcejoga gielddaráđđehus 
PB 41 
99981 Ohcejohka 
 

 Paragráfat 
 71, 73, 80 
  
  
 Vuigengáibádusa galgá dahkat 14 beaivve siste mearrádusa diehtunoažžumis. Vuigengáibádusáiggi 

rehkenasttedettiin diehtunoažžunbeaivi ii váldojuvvo lohkui. Gieldda lahttu gehččojuvvo ožžon 
mearrádusas dieđu čieža beaivve geažes das, go beavdegirji lea biddjon oaidninláhkai almmolaš 
diehtofierbmái. 

Vuigen- 
gáibádusa  
sisdoallu 

Vuigengáibádusas galgá boahtit ovdan gáibádus oktan vuđđosiiguin ja dan galgá dahkki čállit 
vuollái. 

Váiddačujuhus 

Váiddavir-
geoapma-
haš ja 
váidináigi 

Čuovvovaš mearrádusaide oažžu ohcat nuppástusa čálalaš váidagiin. Vuigengáibádusas 
addojuvvon mearrádussii oažžu ohcat nuppástusa gieldaváidagiiguin dušše dat, gii lea dahkan  
vuigengáibádusa. Jos mearrádus lea vuigengáibádusa geažil nuppástuvvan, de mearrádussii oažžu  
ohcat nuppástusa gieldaváidagiiguin maiddái áššáiosolaš sihke gieldda lahttu. 

 Váiddavirgeoapmahaš, čujuhus ja poastačujuhus 
  Pohjois-Suomen hallinto-oikeus 

 Uksačujuhus: Isokatu 4, Oulu 
 Poastačujuhus: PL 189 
 90101  OULU 

 Gieldaváidda, paragráfat Váidináigi 
  30 beaivvi 
  
 Hálddahusváidda, paragráfat Váidináigi 
   beaivvi 
  

 Eará váiddavirgeoapmahaš, čujuhus ja poastačujuhus Paragráfa Váidináigi 
    beaivvi 
  
    beaivvi 
  
    beaivvi 
 Váidináigi álgá mearrádusas dieđu oažžumis. Váidináiggi rehkenasttedettiin diehtunoažžunbeaivi ii 

váldojuvvo lohkui. 

 Laktojuvvo beavdegirjái 

Beavdegirjji dárkkisteaddjit: 

 

Váiddagirji Váiddagirjjis galgá almmuhit  

 - váidi nama, poastačujuhusa, ruovttugieldda ja telefonnummira 

 - mearrádusa, masa ohcá nuppástusa 

 - man ráje mearrádusas váidojuvvo ja nuppástus, mii dasa gáibiduvvo dahkat 

 - nuppástusgáibádusa ákkaid 

 

Váiddagirjji galgá váidi dahje váiddagirjji eará ráhkadeaddji vuolláičállit. Jos dušše ráhkadeaddji lea 

vuolláičállán váiddagirjji, de das galgá máinnašit maiddái ráhkadeaddji ássangieldda, 

poastačujuhusa ja telefonnummira. 

 

Váiddagirjái galgá laktit mearrádusa, mas váidá, álgoálgosažžan dahje virggi beales riektadin  

duođaštuvvon kopiijan sihke duođaštusa das man beaivve mearrádus lea addojuvvon diehtun dahje 

eará čilgehusa, man rájes váidináigi galgá lohkkojuvvot.  

Váiddaášše

girjjiid  

doaimma-

heapmi 

Váiddaáššegirjjiid galgá doaimmahit váiddavirgeoapmahažžii ovdal váidináiggi nohkama. Jos 

váidináiggi maŋimus beaivi lea bassebeaivi, iehčanasvuođabeaivi, válborbeaivi, juovla- dahje 

jonssotruohtta dahje árgalávvardat, de váiddaáššegirjjiid oažžu doaimmahit váiddavirgeoapmahažžii 

vuosttas beaivve dan maŋŋá. Iežas ovddasvástádusain váiddaáššegirjjiid sáhttá sáddet poastta 

dahje áirasa mielde. Postii váiddaáššegirjjiid berre guođđit nu áiggil, ahte dat gerget boahtit 

mearrebáikái ovdal go váidináigi nohká. 

  

 Váiddaáššegirjjiid sáhttá doaimmahit maid: namma, čujuhus, poastačujuhus      Paragráfat 

  

  

  

 Váiddaáššegirjjiid galgá doaimmahit 1): namma, čujuhus, poastačujuhus            Paragráfat 

Lasse-

dieđut 

 

  

  

  

  

 Dárkilis vuigengáibádusráva/váiddačujuhus laktojuvvo beavdegirjji váldosii. 

1) Jos doaimmahuvvo eará sadjái go váiddavirgeoapmahažžii.  Laktojuvvo beavdegirjái 

 
 


